
Геометриядән ачык дәрес планы


”Геометрик фигураларның мәйданнарын исәпләү”

Дәреснең максатлары
1. Дидактик:

-төп геометрик төшенчәләрне ныгыту;

-практик эш барышында геометрик фигураларның мәйданнарын исәпләү күнекмәләрен ныгыту;

-геометрик күзаллауларын формалаштыру;
2.Үстерешле:
-күреп һәм фикерләп анализлау сәләтен үстерү, фигураларның төп билгеләрен ачыклау күнекмәләрен үстерү;

-чишү юлын планлаштыру күнекмәләрен үстурү;

-үз-үзеңә тикшерү ясауны булдыру;

-танып белү сәләтләрен үстерү өстендз эшләү;

-абстракт-логик фикерләү, игътибарны арттыру өстендә эшләү.
3.Тәрбияви:
-предметка карата уңай караш тәрбияләү;
-коммуникативлыкның социаль хисләрен үстерү (группаларда эшләү күнекмәләре)

Дәреснең структурасы
1.Оештыру моменты.

2.Темасы һәм максатлары белән таныштыру.

3. Актуализация.

4. Белем һәм күнекмәләрне комплекслы куллануга хәзерлек.

5. Практик эш.

6. Укучыларның эшләренә йомгак ясау, өйгә эш бирү.

7.Йомгак ясау.

Дәреснең тибы

Төп дидиатик максаты буенча – дәрес –практикум.

Дәреснең формасы

Практик эш.

Дәреснең этаплары

1.Оештыру моменты.

2. Дәреснең темасы һәм максатлары белән таныштыру.

Бүген безнең  “Геометрик фигураларның мәйданнарын иәпләү” дигән темага  практик дәрес.

Практик эш барышында фигураларның мәйданнарын исәпләү күнекмәләрен һәм белемнәрне ныгытырбыз. Икешәрләп эшләячәкбез.

  Мәйданнар табу өчен белем һәм күнекмәләрнең кирәклеге турында без инде күп тапкырлар сөйләштек. Тормышта кайларда кирәк соң безгә бу белемнәр?

(укучыларның җаваплары)

3.Актуализация 
Практик эшкә керешкәнче без төп гоеметрик фигураларны һәм аларның мәйданнарын табу формулаларын кабатлап үтәбез. Презентацияләрне яклыйбыз. 

4. Белем һәм күнекмәләрне комплекслы куллануга хәзерлек.
Практик эш 2 этаптан торачак. Эшне парлап башкарачаксыз. Сезнең алдыгызда геометрик фигура ята. Ул берничә фигурадан тора. Сезгә бу фигураның мәйданын табарга кирәк.
Сорауларга җавап бирәләр.

· Бу фигураның мәйданын бер генә формула белән табып буламы?

· Мәйданын ничек исәпләргә кирәк?

· Һәр фигураның да  мәйданын исәпләргә кирәкме? Бертөсле фигуралар юкмы?

Нәтиҗә: Катлаулы фигураның мәйданын табу өчен Бу фигураны безгә таныш фигураларга бүләбез һәм аларның мәйданнарын табып барысын бергә кушабыз. Әгәр тигез фигуралар булса, аларның берсенең генә мәйданын исәплибез. Барлык исәпләүләрне дәфтәрдә алып барасыз. 

5. Практик эш.


1 этап. Укучылар геометрик фигураларның мәйданнырын исәплиләр. 
2 этап. Сез хәзер фигураның мәйданын дөрес исәпләгәнегезне белү өчен моделҗне фигураларга кисегез һәм алардан квадрат яки турыпочмаклык төзеп мәйданын исәпләгез. Җавабыгызны дәфтәрегезгә язып куегыз.

6. Өйгә эш бирү. Әгәр 2 этапта да җавабыгыз бертөрле булса, димәк сез дөрес исәпләгәнсез. Әгәр төрле булса, димәк сез хата җибәргәнсез. Бу хатаны сез үзегез мөстәкыйлҗ рәвештә төзәтергә тиеш. Бу сезгә өй эше була.

Әгәр фигура гади фигураларга бүленсә, аның мәйданы гади фигураларның мәйданнары суммасына тигез  була.

Квадратның мәйданы  ягының квадратына тигез була.
   Тигез фигураларның мәйданнары тигез була. 

7. Белемнәрне гомумиләштерү. Сез хәзер без дәрестә кулланган мәйдан табу үзлекләрен күрсәткән  таблицаларны алыгыз. 
Бүген  без геометрик фигураларның мәйданнарын исәпләү күнекиәләрен ныгыттык.Алар сезгә киләчәктә дә кирәк булачак.  Хәзер практик эшләр өчен билгеләр куям. 
Дәрес бетте.  Хушыгыз.
